
Brev missiva per il meins extraordinari dalla missiun mundiala

Riva San Vitale, 1. d’october 2019
La fiasta dalla s. Teresa da Lisieux,
patruna dalla missiun

Ad ina e scadin da Vus, caras soras e cars frars

Nus giavischein che quei messadi sedrezzi ad in diember schi grond sco pusseivel da
carstgauns battegiai e vegni derasaus schi vast sco pusseivel. Mo nus lessan era sedrizzar a
vus a moda fetg persunala.

Saveis Vus che Vus essas daventai entras il Batten ina nova creatira e che Vus essas ligiai
persunalmein cun Jesus Cristus? El sez ha adina puspei clamau e tarmess dunnas ed umens.
Avon che turnar tiel Bab ha el era surdau a Vus sco all’entira Baselgia ina missiun. La missiun
dils tarmess sedistingua buca dalla missiun da Jesus sez.

Sco successurs dils apostels lein nus accentuar che quella missiun ch’ei dada a nus da
Cristus, ei da zun gronda actualitad. Era vus essas tarmess per quella missiun egl entir mund.
Vossa missiun entscheiva leu, nua che Vus vivis gest ussa.

Nus lein repeter quei che Papa Francestg di: “La missiun el cor dil pievel ei buca ina part da
mia veta ni in ornament che jeu sai era allontanar; ella ei buc in appendix ni schiglioc in mument
dalla veta. Ella ei enzatgei che jeu sai buca allontanar da mia existenza, nun che jeu vi destruir
memez. Jeu sun ina missiun sin questa tiara e pervia dad ella sun jeu sin quest mund.”
(Evangelii Gaudium 273)

Cun quella brev renovein nus quella missiun en num da Jesus Cristus, per che Vus saveies
rispunder agl unic clom che Dieus ha preparau per Vossa veta. Nus quintein cun Vus. Cristus
quenta cun Vus. L’entira Baselgia ei cun Vus sin la via d’ina conversiun pastorala e
missiunarica.

Vus astgeis saver che nus urein per Vus e benedin Vus e “mei per igl entir mund, perdeghei
la buna nova a mintga creatiras” (Mc 16,15)

